
Chorashaila Ashtakam

ચોરશૈલાષ્ટકમ્

નાભૌ સન્નતમુન્નતં કુચભરે નાનાયુધોદ્યદ્ભુજં
સૌભાગ્યાવધિમુગ્ધવક્ત્રકમલં સર્વાભિરામાકૃતિ  ।

પારેબદ્ધપયોધિ ભાસુરતરં ચોરાચલાધીશ્વરં
દૂરે દુર્ગતિજૃમ્ભિતાનિ  ભવતાં ધૂનોતુ દૌર્ગં મહઃ॥ ૧॥

વ્યામીલન્મહિષાસુરત્રિકતટીવિન્યસ્તપાદામ્બુજા
શ્યામીભૂતશશાઙ્કબિમ્બરચનાસમ્ભાવ્યવક્ત્રામ્બુજા ।

સીમોલ્લઙ્ઘનશઙ્કયા  શ્રુતિપથે વિશ્રાન્તનેત્રામ્બુજા
શ્રીમચ્ચોરગિરીશ્વરી ગિરિસુતા શ્રેયાંસિ પુષ્ણાતુ વઃ॥ ૨॥

લીલાલીનલુલાયકણ્ઠકદલીકાણ્ડાગ્રનાલીગલ-
ત્કીલાલદ્રવકર્દમદ્રુતગતિક્રીડાકૃતાધ્વશ્રમા ।

હેલાવલ્ગિતહૃદ્યખડ્ગલતિકાખાસ્કારવીરોદ્ધતા
બાલા મણ્ડિતચોરશૈલગહના મથ્નાતુ વો વૈરિણઃ॥ ૩॥

નિસ્ત્રિંશપ્રકટત્રુટદ્ગળગળન્નીરન્ધ્રરક્તચ્છટા  -
વિસ્તારસ્તબકાન્તરવ્યતિરટદ્વેતાળમાલાવૃતા ।

વિષ્ટભ્યાઙ્ઘ્રિતલેન  માહિષમહાદૈત્યં મુહુર્મથ્નતી
પક્ષાન્ મઙ્ક્ષુ ભવદ્દ્વિષાં  વિશસતાત્ પાટચ્ચરાદ્રીશ્વરા॥ ૪॥

બલ્ગત્ખડ્ગભુજઙ્ગફૂત્કૃતધુતપ્રધ્વસ્તદૈત્યાયુતં
નૃત્યદ્દૃતમહાલુલાયકલહક્રીડત્કૃપાણીતલમ્  ।

તૃપ્યત્સ્વર્પતિર્દિવ્યવન્દિવદનપ્રક્રાન્તજૈત્રારવં 
ગર્જદ્દ્વિટ્છદભર્જનં  ભવતુ વશ્ચોરાદ્ર્યમાદ્યં મહઃ॥ ૫॥

સેવાનમ્રસુરેન્દ્રવીરપૃતનામાણિક્યમૌલિચ્છટા-
ખેલોદ્ધટ્ટઘણદ્ધણત્કૃતમણિક્ષોણીમહામણ્ડપે ।

નાનારાગમરીચિવીચિવિભવપ્રોન્નિદ્રભદ્રાસને
વીરાસ્થાનવહા મલિમ્લુચગિરેર્નાથૈવ નાથાસ્તુ વઃ॥ ૬॥

ચોરશૈલાષ્ટકમ્

આનન્દદ્રવદિવ્યસિન્ધુલહરીવર્ષાભિવર્ષં દૃશા-
માયામી યમિનાં મનોભિરનિશાલેહ્યો નવાહ્યો રસઃ ।

નીરન્ધ્રાભરણપ્રભાનિરવધિખાદુ દ્રુતં પાતુ વ-
શ્ચોરાદ્રેર્મણિદીપધામ જગતાં માતા સહઃ પાતુ વઃ॥ ૭॥

ધારાવર્ષિ  ધનં ધનપ્રણયિનામારાધનીયં પરં
વીરાણાં મરુતાં વિપત્સુ શરણં વાગ્વૈભવં વાગ્મિનામ્ ।

ધીરાણાં દ્રુતનિવૃતિઃ સુકૃતિનાં  નેત્રે સુધાસ્ખાદિમા
ચોરાદ્રેર્મણિદીપથામ જગતાં માતા મહઃ પાતુ વઃ॥ ૮॥

ઇતિ તદિદમષ્ટકં પુષ્ટભૂષા પરં
જગદભિમતશ્રિયામ્પ્યધારાધકમ્ । (નવ્યધારાધરમ્ ।)
શ્રવણયુગળે મુહુઃ  શીતગીતામૃ તૈ-
ર્વહતુ ભુવનેશ્વરા ચોરશૈલેશ્વરા॥ ૯॥
(This stotra is in praise of Durga at Chorashaila

Kallarkod near Alleppey)

ઇતિ ચોરશૈલાષ્ટકં સમ્પૂર્ણમ્ ।

